
Sud Bosne i Hercegovine

Суд Босне и Хецеговине

Broj: S1 3 Iž 047901 24 Iž


                        
 
Sarajevo, 12.04.2024. godine

Sud Bosne i Hercegovine u Sarajevu, u apelacionom vijeću sastavljenom od sudija Zvjezdana Antonović, kao predsjednika vijeća, Mirsade Džindo i Staniše Gluhajića, kao  članova vijeća, odlučujući o žalbi Politička organizacija građana „Naša stranka“, ulica Branilaca Sarajeva 5/1, Sarajevo, izjavljenoj protiv odluke Centralne izborne komisije Bosne i Hercegovine broj: 05-1-07-6-490/23 od 14.03.2024. godine, zbog kršenja Zakona o finansiranju političkih stranaka, u nejavnoj sjednici, održanoj dana 12.04.2024. godine, donio je

R J E Š E N J E

Žalba se odbija.

O b r a z l o ž e n j e

Odlukom Centralne izborne komisije Bosne i Hercegovine broj i datum navedeni u uvodu, utvrđeno je da je Politička organizacija građana “Naša Stranka“ odgovorna što je u 2020. godini :
a) finansijska sredstva u iznosu od 30.547,13 KM nije utrošila u skladu sa Programom utroška sredstava za 2020. godinu, čime je prekršila odredbe člana 4. stav (1) Zakona o finansiranju političkih stranaka,
b) primila je nenovčanu donaciju u iznosu od 12.068.00 KM od Općine Centar, Čime je prekršila odredbe člana 8. stav (1) Zakona o finansiranju političkih stranaka,
pa joj se na osnovu člana 15. stav (2) i primjenom člana 19. stav (1) tačka a) i člana 20. stav (1) tačka a) Zakona o finansiranju političkih stranaka izriče :
1) za povredu iz tačke a) novčana kazna u iznosu od 2.500,00 KM (slovima: dvije hiljade i petsto konvertibilnih maraka),
2) za povredu iz tačke b) novčana kazna u iznosu od 14.000,00 KM (slovima: četrnaest hiljada konvertibilnih maraka), odnosno
jedinstvena novčana kazna u iznosu od 16.500,00 KM (slovima: šesnaest hiljada i petsto konvertibilnih maraka).
Novčana kazna iz stava (1) ove odluke uplatit će se u roku od osam dana od dana pravosnažnosti ove odluke na račun Ministarstva finansija i trezora BiH. 
   Protiv ove odluke žalitelj je blagovremeno uložio žalbu u kojoj navodi da  je prvostepeni organ propustio primjeniti odredbe Zakona o upravnom postupku, pto je za posljedicu imalo da su odlučne činjenice pogrešno utvrđene, odnosno da iste i nisu utvrđene. Navodi da u Pozivu od 13.09.2023. godine nisu precizirani osnovi odgovornosti koji se žalitelju stavljaju na teret, te da je tim aktom zahtijevano da pisanim putem iznese sve činjenice koje smatra relevantnim, a daje na ovaj način žalitelju onemogućeno da na zakonit način učestvuje u postupku koji je prethodio donošenju osporene odluke. Nadalje, navodi da ožalbenom odlukom žalitelju nije obrazloženo zbog čega dokazi koje je dostavio nisu relevantni, niti mu je obrazloženo u kom smislu ponuđena izjava ne bi utjecala na drugačije rješavanje ove upravne stvari, te da je prvostepeni organ svoju odluku donio i zasnovao isključivo na Konačnom izvještaju o pregledu godišnjeg finansijskog izvještaja. Navodi, da je prvostepeni organ shodno ZUP-u dužan utvrditi činjenice koje su od važnosti za donošenje zakonitog i pravilnog rješenja, u ovom postupku to bi bili ciljevi propisani programom i statutom Žalitelja. Naime, navodi da ožalbenom odlukom nije niti utvrđeno niti obrazloženo koji su to ciljevi utvrđeni programom Žalitelja niti ciljevi utvrđeni Statutom, prvostepeni organ nije proveo materijalni dokaz. Program utroška sredstava za 2020. godinu, niti je vršena ocjena akta kojim je utrošak sredstava za 2020. godinu planiran. Navodi, da osporava daje ikada primio donaciju u iznosu od 12.068,00 KM da u obrazloženju ožalbene odluke nije navedeno kako je žalitelj primio nenovčanu donaciju, te da ne sadrži podatke kako su ovi navodni prihodi knjiženi ili gdje su knjiženi. Nadalje, navodi da po osnovu zakupa javne površine na teritoriji Općine Centar nije imao nikakve prihode već rashode koje je izmirio, te da je prvostepeni organ činjenicu da je Zaključkom nadležnog općinskog organa žalitelju odobreno korištenje javne površine bez obaveze plaćanja naknade, cijenio kao ostvareni prihod. Ističe, da je prvostepeni organ mogao utvrditi da nije postojao zakonski osnov da Žalitelj izvrši plaćanje naknade za korištenje javne površine niti je postojao zakonski osnov da se od žalitelja potražuje naknada za korištenje javne površine. Isto tako, navodi daje nesporno da žalitelj nikada nije primio sredstva u iznosu od 12,068.00 KM u kom smislu ne postoji osnov da se žalitelju izrekne kazna osnovom odredbe člana 20. stva (1) tačka a. Zakona o finansiranju političkih stranaka. Nadalje, navodi da su izrečene kazne određene previsoko, te daje kao olakšavajuću okolnost trebalo uzeti da Žalitelj do sada nije kažnjavan. Od Suda traži da ožalbenu odluku ukine i predmet vrati na ponovni postupak i odlučivanje ili da drugostepeni organ preinači Odluku tako što će se postupak koji se vodi protiv Žalitelja obustaviti.

U odgovoru na žalbu, Centralna izborna komisija Bosne i Hercegovine predložila je da Sud predmetnu žalbu odbije kao neosnovan, jer je pobijana odluka donesena na pravilan i potpun način u skladu sa zakonom i podzakonskim aktima.

Žalba nije osnovana.
        Prema stanju u spisu  Služba za reviziju je sačinila Preliminarni izvještaj o pregledu Godišnjeg finansijskog izvještaja za 2020. godinu Političke organizacije građana „Naša stranka", broj: 03-07-6-723/21 iz februara 2022. godine i u skladu sa odredbom člana 14. stav (3) Zakona o finansiranju, isti dostavila političkoj stranci da se izjasni u roku od deset (10) dana i dobrovoljno otkloni uočene nedostatke, ako su oni otklonjivi.
U ostavljenom roku Politička organizacija građana „Naša stranka" dostavila je primjedbe na Preliminarni izvještaj o pregledu Godišnjeg finansijskog izvještaja za 2020. godinu. Stranka je uz primjedbe dostavila ispravljene obrasce godišnjeg finansijskog izvještaja za 2020. godinu i postizbornog finansijskog izvještaja za 2020. godinu, ispravljeni Bruto bilans i Završni račun za 2020. godinu, kao i dodatne dokaze.
Služba za reviziju je sve argumentovane primjedbe stranke uvažila, te je korigavala nalaze iz Preliminarnog izvještaja.
Služba za reviziju potom je sačinila Konačni izvještaj o pregledu Godišnjeg finansijskog izvještaja za 2020. godinu Političke organizacije građana „Naša stranka", broj: 03-07-6-723/21 od 17.01.2023. godine i u istom konstatovala daje pregledom godišnjeg finansijskog izvještaja utvrđeno daje politička stranka prekršila odredbe Zakona o finansiranju.
Na osnovu navedenog. Centralna izborna komisija BiH je po službenoj dužnosti. Zaključkom broj: 05-1-07-6​490/23 od 13.09.2023. godine, pokrenula postupak protiv Političke organizacije građana „Naša stranka", zbog osnovane sumnje da je ova politička stranka u 2020. godini kršila odredbe Zakona o finansiranju političkih stranaka.
Centralna izborna komisija BiH dostavila je političkoj stranci Zaključak o pokretanju postupka i poziv za davanje izjave.
Politička organizacija građana „Naša stranka" se u ostavljenom roku očitovala po navedenom pozivu za davanje izjave i 29.09.2023. godine dostavila Odgovor broj: 254/23 u kojem navodi da stranka smatra da nije došlo do kršenja člana 4. stav (i) i člana 8. stav (1) Zakona o finansiranju iz razloga što je uplatila novčani iznos na osnovu faktura za zakup javnih površina na području Općine Centar koje su izdane od strane Općine Centar. Nadalje navode, daje Služba za investicije, komunalni razvoj i planiranje Općine Centar Zaključkom odobrila da Naša stranka privremeno koristi dio javne površine u svrhu postavljanja info stola u cilju promocije izbornog programa i podjele propagandnog materijala bez plaćanja naknade. Takođe. navodi da je uzimajući u obzir svrhu korištenja javne površine i značaj iste u odnosu na jedinicu lokalne samouprave, Općinski načelnik odlučio da podnosioci zahtjeva nisu u obavezi da plate naknadu u navedenom Iznosu. Nadalje, navode, da fakturama su jasno naznačeni iznosi faktura koje se trebaju uplatili Općini Centar, te je iste iznose stranka uplatila na transakcijski račun Općine Centar Sarajevo. U prilogu izjašnjenje dostavlja Zaključak Službe za investicije, komunalni razvoj i planiranje Općine Centar od 27.10.2020. godine, te Račune Općine Centar broj: 5222-10/20, 5223-10/20. 5454-10/20, 5485-10/20. 5662-10/20-1 od 03.1 1.2020. i 07.11.2020. godine i 5960-11/20. Ističe, da stranka nije mogla utjecati na poslovnu politiku Općine Centar Sarajevo u kontekstu načina izdavanja faktura i oslobođenog plaćanja naknade za privremeno korištenje javnih površina.
Iz stanja spisa proizilazi da je, cijeneći svaki dokaz pojedinačno, kao i sve dokaze zajedno, te nakon izvršenog uvida u Konačni izvještaj o pregledu Godišnjeg finansijskog izvještaja za 2020. godinu, Centralna izborna komisija BiH je donijela odluku kojom je nesporno utvrdila da Politička organizacija građana „Naša stranka" finansijska sredstva u iznosu od 30.547.13 KM nije utrošila u skladu sa Programom utroška sredstava za 2020. godinu i primila je nenovčanu donaciju Općine Centar u ukupnom iznosu od 12.068,00 KM, čime je prekršila odredbe Člana 4. stav (1) i člana 8. stav (1) Zakona o tlnansiranju političkih stranaka.
Apelaciono vijeće je utvrdilo da su neosnovani navodi podnositelja žalbe da stranci nije omogućeno da na zakonit način učestvuje u postupku  jer iz stanja proizilazi da imajući u vidu naprijed navedeno, cjelokupni postupak je sproveden u skladu sa pravilima upravnog postupka i odredbama Zakona o upravnom postupku. 
Naime, Centralna izborna komisija Bosne i Hercegovine prije pokretanja postupka utvrđivanja odgovornosti Političke organizacije građana „Naša stranka" dala mogućnost da se politička stranka o primjedbama i problemima izjasni u Pozivu za davanje izjave, nakon što zaprimi Preliminarni izvještaj o pregledu Godišnjeg finansijskog izvještaja za 2020. godinu 03-07-6-723/21 iz februara 2022, godine, što je stranka i učinila. Služba za reviziju je sve argumentovane primjedbe stranke uvažila, te je korigavala nalaze iz Preliminarnog izvještaja. Osim toga, nakon pokretanja postupaka utvrđivanja odgovornosti po osnovu Konačnog izvještaja o pregledu Godišnjeg finansijskog izvještaja za 2020. godinu data je mogućnost političkoj stranci da se izjasni pisanim putem ili da zakaže usmenu raspravu, radi utvrđivanja činjenica i okolnosti koje su značajne za razjašnjenje stvari, a kako bi ostvarila i zaštitila svoja prava i pravne interese u ovom predmetu. Na dostavljeni Poziv nakon pokretanja postupka, politička stranka nije zatražila zakazivanje usmene rasprave već je dostavila pismeno izjašnjenje. 
Osim toga, stranka je mogla i bila dužna prilikom podnošenja finansijskog izvještaja biti upoznata sa odredbama Pravilnika o podnošenju godišnjih finansijskih izvještaja političkih stranaka („Službeni glasnik BiH" br. 96/13, 89/16 i 5/22) i Zakona o finansiranju političkih stranaka, a kako bi na ispravan i potpun način ispunila svoje zakonske obaveze.
Neosnovani su i navodi „da pobvijanom odlukom žalitelju nije obrazloženo zbog čega dokazi koje je dostinuo nisu relevantni, niti mu je obrazloženo u kom smislu ponuđena izjava ne bi utjecala na drugačije rješavanje ove upravne stvari, te da je prvostepeni organ svoju odluku donio i zasnovao isključivo na Konačnom izvještaju o pregledu godišnjeg finansijskog izvještaja " iz razloga što je Centralna izborna komisija BiH prilikom donošenja pobijane odluke cijeneći svaki dokaz pojedinačno, kao i sve dokaze zajedno, te nakon izvršenog uvida u Konačni izvještaj o pregledu Godišnjeg finansijskog izvještaja za 2020. godinu, donijela odluku kojom je pravilno utvrdila da je ova politička stranka prekršila odredbe Zakona o finansiranju političkih stranaka.
Neosnovano se ukazuje da pobijanom odlukom nije niti utvrđeno niti obrazloženo koji su to ciljevi utvrđeni programom žalilelja niti ciljevi utvrđeni Statutom, kao i da prvostepeni organ nije proveo materijalni dokaz Program utroška sredstava za 2020. godinu, niti je vršena ocjena akta kojim je utrošak sredstava za 2020. godinu planiran. Iz stanja spisa proizilazi da je u postupku pregleda Godišnjeg finansijskog izvještaja utvrđeno je da stranka finansijska sredstva u iznosu od 30.547,13 KM nije utrošila u skladu sa Programom utroška sredstava za 2020. godinu, odnosno stranka nije planirala troškove kamata, sitnog inventara i auto guma, troškove usluga, troškove predhodnih godina, troškove ostalog materijala i ostalih rashoda, a ostvarila ih je u iznosu od 6.488.82 KM. Prema podacima iz finansijskog izvještaja, stranka je u toku godine ostvarila troškove kamata u iznosu od 30,75 KM, sitnog inventara i auto guma u iznosu od 20,00 KM, rashodi predhodnih godina u iznosu od 324.52 KM. troškove usluga u iznosu od 4.653,45 KM. troškove ostalog materijala u iznosu od 991.50 KM i ostale rashode u iznosu od 468,60 KM.
Podnositelj žalbe nije se pridržavao programa utroška sredstava, pa je u 2020, godini ostvario troškove u većem iznosu od troškova predviđenih Programom utroška sredstava za 24.058.31 KM. kako slijedi: prekoračio je troškove ugovora o djelu i autorskih honorara za 9.886.81 KM. troškove komunalnih usluga za 72,71 KM, te troškove kampanje planirani za 14.098.79 KM.
Iz navedenih razloga jasno proizilazi da stranka nije postupila shodno zakonskoj odredbi iz Člana 4. stav (I) Zakona o finansiranju političkih stranaka, čija je svrha da stranka finansijska sredstva planira, te da ista troši u skladu sa Programom utroška sredstava, a ne da formalno dostavlja Program, a Program utroška sredstava političke stranke je osnovni dokument na temelju kojeg se vrši kontrola utroška planiranih sredstava.
Iz stanja spisa nadalje proizilazi da žalitelj neosnovano ukazuje da nikada nije primio donaciju u iznosu od 12.068.00 KM., da obrazloženje pobijaneodluke ne sadrži podatke kako si  ovi navodni prihodi knjiženi ili gdje su knjiženi. da je prvostepeni organ činjenicu da je Zaključkom nadležnog općinskog organa žalitelju odobreno korištenje javne površine bez obaveze plaćanja naknade cijenio kao ostvareni prihod, te da nije postojao zakonski osnov da se od žalilelja potražuje naknada za korištenje javne površine u kom smislit ne postoji osnov da se žalitelju izrekne kazna osnovom odredbe člana 20. stav (l) točka a. Zakona o finansiranju političkih stranaka", jer je CIK BiH pravilno utvrdio da je žalitelj  primio nenovčanu donaciju Općine Centar u ukupnom iznosu od 12.068.00 KM, čime je prekršio odredbe člana 8. stav (1) Zakona o finansiranju. U postupku pregleda finansijskih izvještaja utvrđeno je da je stranka oslobođena plaćanja naknade za korištenje javnih površina za postavljanje info stolova u periodu izborne kampanje 2020. godine, te je ostvarila zabranjene prihode u iznosu od 12.068.00 KM.
Odredbom člana 8. stav (1) tačka a) Zakona o finansiranju propisano je da se finansiranje političke stranke zabranjuje organima uprave države BiH, entiteta, kantona. Brčko Distrikta BiH, te gradskim i općinskim organima. U stavu (2) ovog člana propisano je da se zabrana iz slava (1) tačka a) ne odnosi na korištenje poslovnih prostorija, koje političke stranke koriste na osnovu odluke nadležnog organa. S tim u vezi, donacija u iznosu od 12.068.00 KM koju je politička stranka ostvarila po osnovu besplatnog korištenja javnih površina za postavljanje info stolova u periodu izborne kampanje 2020. godine nije dozvoljena odredbama člana 8. Zakona o finansiranju političkih stranaka, iako je nadležni organ (Općina Centar) donio Odluku da neće naplaćivati naknadu za korištenje javne površine političkim strankama. Ističemo, da odluka nadležnog organa o privremenom korištenju javnih površina nema veću pravnu snagu od Zakona o finansiranju političkih stranaka sa čijim odredbama je podnositelj žalbe kao učesnik u izbornom procesu trebao biti upoznat.
U  skladu sa odredbom člana 4. stav (1) Zakona o finansiranju političkih stranaka, propisano je da finansijska sredstva iz člana 3. stav (I) ovog zakona politička stranka može koristiti isključivo za ostvarivanje ciljeva utvrđenih svojim programom i Statutom.
Takode odredbom člana 8. stav (1) tačka a) Zakona o finansiranju političkih stranaka propisano je da se finansiranje politička stranka zabranjuje organima uprave države Bili, entiteta, kantona. Brčko Distrikta BiH. te gradskim i općinskim organima.
Odmjeravajući visinu izrečenih kazni valja istaći da je Centralna izborna komisija BiH prilikom izricanja kazne cijenila i olakšavajući i otežavajuće okolnosti, činjenicu da je  ta politička stranka do sada kažnjavana četri puta, te je uzela u obzir i ekonomsko stanje stranke, odnosno ostvareni prihod stranke prema podacima iz Godišnjeg finansijskog izvještaja za kalendarsku godinu u kojoj se vrši pregled, i pravilno zaključila da je izrečena kazna adekvatna učinjenom prekršaju, pravilno cijeneći da će se tako izrečenom novčanom kaznom moći postići svrha kažnjavanja. Posebno valja istaći da su novčane kazne izrečene u rasponu predviđenim Zakonom, na način da niti jedna kazna nije izrečena u maksimilno propisanom iznosu, odnosno iste su iztrečene u neznatno većem iznosu od zakonskog minimum, pa je ovo vijeće mišljenja da su izrečene kazne pravilno odmjerene, i da svakim sniženjem kazne nebi bila postignuta svrha kažnjavanja.
Obzirom na navedeno, po ocjeni ovog vijeća, pobijana Odluka Centralne izborne komisije BiH je pravilna i zakonita, a žalba neosnovana, pa je istu, primjenom odredaba člana 81. stav 1. Zakona o upravnim sporovima Bosne i Hercegovine (Službeni glasnik BiH, broj 19/02, 88/07, 83/08 i 74/10), valjalo odbiti.

